2011 воын Коми Республикалы содтöд лоö сетöма 133 миллион шайт öтувъя велöдан дiнмуса система выльмöдöм вылö.

2011 воын Коми Республикаса сьöмкудлы федеральнöй сьöмкудйысь субсидия сетöм йылысь лöсялана артмöдчöм кырымалöма Россия Федерацияса йöзöс велöдöм да наука министерствоын. Кырымалöм дырйи Коми Республикаса Веськöдлан котырöс петкöдлiс йöзöс велöдан министр Виталий Шарков.

Документсö кырымалöма 2011 вося кöч тöлысь 1 лунсянь Россия Федерацияса Веськöдлан котырöн веськöдлысь Владимир Путинöн шуöм россияса школалы отсöг сетöм кузя выль проект заводитчöм серти.
Тайö субсидия серти сьöмсö кутасны сетны сы вылö, медым ньöбны велöдчан лабораторияяс, уджö велöдчан, спорт да компьютернöй оборудование, а сiдзжö велöдчысьясöс медицина боксянь могмöдан да школаын сёянiнъяс вылö оборудование, ньöбны велöдчысьясöс новлöдлан транспорт средствояс, сöвмöдны велöдан учреждениеяслысь библиотека фондъяс, нуöдны велöдан учреждениеясын быдлунъя дзоньтасьöм, збыльмöдны мераяс, кутшöмъясöс веськöдöма велöдан системаын энергия видзтöм вылö, да сы вылö, медым кыпöдны квалификациясö велöдан учреждениеясса юрнуöдысьяслысь да велöдысьяслысь, да  выльысь велöдны найöс уджсикас серти.
Кыдзи пасйис Виталий Шарков: «Федеральнöй субсидия отсöгöн ми вермам велöдысьяслы кыпöдны удждон сiйö сьöм юкöн весьтö, мый тайö могъяс вылö вöлi водзвыв артыштöма республиканскöй сьöмкудйын. Тайö во помöдз шöркодь удждоныс велöдчысьяслöн лоас ыджыдджык 2011 вося 1 квартал серти 30 % вылö».
Федеральнöй сьöмйыс республикаö воас 2011 вося III квартал заводитчигöн.
